
條目： 

《出生菩提心經》[之二] 

內容： 

1、佛告王舍城迦葉婆羅門。說四夢得於勝法。 

2、發菩提心，功德，「發菩提心者，於解脫中無有退也。」（893 上） 

發菩提心三種。舉三獸，三筏船喻。──解脫無差別，道無差別，乘有差別。 

菩薩所行（四攝）。菩薩所住──天住、梵住、聖住（三解脫）。能集諸行（六度

等）。 

3、此經是阿含等三藏、四藏根本，大乘能攝一切。 

4、說咒──破魔，以利經之所通。 

1. 二乘亦發阿耨多羅三藐三菩提心，但不知化他──特。但論經大小之差距。──

後出。 

「生死諸流轉，欺誑大恐怖，斯由阿彌陀，願力如是果。」（八九五上）2.缺 

出處： 

1、佛告王舍城迦葉婆羅門。說四夢得於勝法。 

※參見《佛說出生菩提心經》卷 1 (CBETA, T17, no. 837, p. 892, a12-17)： 

時婆羅門具說夢已，爾時世尊告迦葉婆羅門言：「汝善男子！有四種善夢得於勝法。何

等為四？所謂：於睡眠中夢見蓮華，或見繖蓋，或見月輪，及見佛形。如是見已，應

自慶幸我遇勝法。」 

2、發菩提心，功德，「發菩提心者，於解脫中無有退也。」（893 上） 

※參見《佛說出生菩提心經》卷 1 (CBETA, T17, no. 837, p. 893, a19-22)： 

是時佛告迦葉婆羅門言：「如是發菩提心者，於解脫中無有退也。但就事別，有三種菩

提。何等為三？所謂：聲聞菩提、辟支佛菩提、阿耨多羅三藐三菩提。」 

發菩提心三種。舉三獸，三筏船喻。──解脫無差別，道無差別，乘有差別。 

※參見《佛說出生菩提心經》卷 1 (CBETA, T17, no. 837, p. 893, c1-17)： 



爾時迦葉婆羅門白佛言：「世尊！解脫解脫有差別不？」 

佛言：「婆羅門！解脫於解脫無有差別；道於道無有差別；乘於乘而有差別。譬如王

路，有象輿者、有馬輿者、有驢輿者，彼等次第行於彼路同至一城。婆羅門！於汝意

云何？如是等乘有差別不？」 

婆羅門言：「大德世尊！然彼諸乘實有差別。」 

佛言：「如是如是。婆羅門！聲聞乘、辟支佛乘、阿耨多羅三藐三菩提乘有差別，道與

解脫無有差別。婆羅門！譬如恒河，有三種人，有從此岸至於彼岸。其初人者，以草

為筏倚之而度；第二人者若以皮囊、若以皮船倚之而度；第三人者，造作大船乘之入

河，於此船中載百千人。其第三人，復勅長子安置守護如此船舫：『所有眾生來者，汝

從此岸度至彼岸，為多人等作利益故。』婆羅門！於意云何？夫彼岸者有差別不？」 

菩薩所行（四攝）。菩薩所住──天住、梵住、聖住（三解脫）。能集諸行（六度

等）。 

※參見《佛說出生菩提心經》卷 1  (CBETA, T17, no. 837, p. 894, a4-11)： 

爾時佛告迦葉婆羅門作如是言：「婆羅門！汝聽是義：若諸菩薩摩訶薩如念修行，至摩

訶衍。婆羅門！若善男子善女人自發菩提心，亦教他人發菩提心；自樂修行，勸他令

修亦令他住，復為解釋如是修多羅義。如是等富伽羅人，不來親近承受接事，當以四

攝而攝取之。何等為四？所謂：布施、愛語、利益、同事。」 

※參見《佛說出生菩提心經》卷 1  (CBETA, T17, no. 837, p. 894, b3-12)： 

爾時世尊告迦葉婆羅門言：「善哉婆羅門！諸菩薩有三種行。何等為三？所謂：天行、

梵行、聖行。婆羅門！於中何者名為天行？若有善男子善女人，以慈身業、以慈意

業、以慈口業，遍滿東方無量世界慈行充滿。行此遍已，復能善入南西北方四維上

下，皆以慈身業、慈意業、慈口業普遍充滿，是名天行。於中何者名為梵行？所謂：

四無量。何等為四？慈、悲、喜、捨，是名梵行。婆羅門！於中何者名為聖行？所

謂：三解脫門。何者為三？空、無相、無願，是名聖行。」 

※參見《佛說出生菩提心經》卷 1 (CBETA, T17, no. 837, p. 894, b24-c16)： 

爾時世尊復以偈頌報彼迦葉婆羅門言： 

「說此修多羅，令發大菩提；梵志！佛菩提，未曾有分別。 

 說此修多羅，令發大菩提；能斷一切疑，隨順眾生問。 

 說此修多羅，令發大菩提；能斷一切疑，稱彼眾生欲。 

 得聞此經者，彼於未來世；能行大布施，至於檀彼岸。 

 得聞此經者，彼於未來世；護持戒無缺，至於戒彼岸。 



 得聞此經者，彼於未來世；行忍為眾生，至於忍彼岸。 

 得聞此經者，彼於未來世；精進為眾生，至於精進岸。 

 得聞此經者，彼於未來世；常入諸禪定，至於禪彼岸。 

 得聞此經者，彼於未來世；為眾求勝智，至於智彼岸。 

 已曾作供養，憐愍眾生者；得聞此經典，後世到其手。」 

3、此經是阿含等三藏、四藏根本，大乘能攝一切。 

※參見《佛說出生菩提心經》卷 1  (CBETA, T17, no. 837, p. 895, b7-c12)： 

爾時世尊復以偈告迦葉種姓婆羅門言： 

「未來諸音聲，乃至我所說；此是廣經典，是故汝當知。 

 說此大經典，此當作《阿含》；當作祕密藏，聲聞所修學。 

 此處之所說，及餘得道者；此是諸經母，梵志如此知。 

 彼時諸比丘！於我滅度後；《雜》及《長阿含》，復名《中阿含》。 

 彼時有《阿含》，具數名《增一》；復說雜經典，篋藏聲聞說。 

 復當作毘尼，亦作阿毘曇；或於三篋藏，得名諸比丘！ 

 八萬有四千，法聚我已說；一切從此出，名為最勝經。 

 於此說聲聞，及說獨一覺；諸智之根本，不思議經典。 

 世間之所有，三界未現者；諸福之根本，由發菩提心。 

 施、戒等功德，忍辱、精進行；禪定勝功德，此經中善說。 

 智慧勝功德，解脫忍寂滅；一切皆示現，此經中善說。 

 苦集及以道、寂滅於此現；諸法皆佛法，此經之所說。 

 說諸苦無常，亦說無我法；說寂靜涅槃，在此修多羅。 

 此處說聲聞，所住諸因緣；大乘此經典，攝受一切法。 

 諸法甚廣大，在於菩提心；此為最勝典，普說修多羅。 

 現前見諸佛，及為彼說法；當時現前聞，斯由此經典。 

 三界諸眾生，少有聞此經；聞已生愛樂，為求佛乘故。」 

※參見《佛說發菩提心破諸魔經》卷 2 (CBETA, T17, no. 838, p. 900, b19-c12)： 



「汝應當知，今此正法是廣大法門，總攝四種阿含。何等為四？所謂：雜阿含、長阿

含、中阿含、增一阿含。如是等總攝一切聲聞藏法，諸聲聞人若於是中修學者即為聲

聞藏，而能出生聲聞乘果，亦攝聲聞菩提分法。又此經中攝彼一切最上所說菩薩藏

法，是故得名諸法之母，所有毘奈耶藏、阿毘達磨藏亦於此經攝，乃至八萬四千法

蘊，一一皆從此經中出。又此經法是即一切智智最上根本，而復出生聲聞、緣覺之

智，廣大甚深不可思議，是大光明普照三有，此即從一切智根本出生諸佛菩提，所有

布施功德、持戒、忍辱、精進、禪定、智慧及彼最勝解脫。如是等眾功德藏、悉於此

經如理宣說。又復苦、集、滅、道四聖諦法，而亦於此經中演說。以要言之，此經總

說：諸行無常、諸法無我、涅盤寂靜。以是義故，若聲聞乘、若緣覺乘、若大乘法，

隨其所應是中廣說。又此經者於諸法中，廣大稱讚彼菩提心，是故此經最上最勝。婆

羅門！若有人現見諸佛親聞是法者，當知是人已從先佛聞《寶嚴經》，於彼經中已聞此

法，是故當知今此經法，於三世中曾無斷絕，彼彼眾生隨應得聞。」 

4、說咒──破魔，以利經之所通。 

※參見《佛說出生菩提心經》卷 1  (CBETA, T17, no. 837, p. 895, c29-p. 896, b2)： 

爾時佛告婆羅門：「今有修多羅，名曰『破魔眾會』。汝等受持讀誦，即得破彼魔天眾

會。婆羅門！譬如日輪既出現時，能滅一切幽冥黑暗。如是如是。婆羅門！說破魔眾

會修多羅時，一切諸魔隱沒不現。婆羅門！何者名為破魔眾會修多羅？」爾時世尊即

說陀羅尼曰： 

「多(上)緻他(一) 阿㝹謩大那(上)(二) 菩提三摩陀波那多(三) 伏哆(四) 紆伏哆(五) 

怛怛羅伏哆(六) 尼興(蜎蠅反)伽魔(七) 波羅破(八) 多羅破(九) 哆噓(十) 哆隆(洛

中反)伽磨伽魔那(十一) 毘唎磨(十二) 磨素磨(十三) 系(上聲)履婆伽磨(十四) 毘達

囉魔(十五) 大囉麴磨(十六) 阿邏彌邏(十七) 伊迦叉邏那喻(十八) 

「婆羅門！此陀羅尼是。過去、未來、現在諸佛世尊，同說此破魔眾會修多羅。婆羅

門！說此破魔眾會修多羅時，一切魔宮皆悉震、動、大動、搖、大搖，一切諸魔各各

從彼本座顛倒墮落不能語言。所以者何？彼等常為多人作不利益，常為多人作苦惱事

令失利益，以是事故，現得如是恐怖果報。如佛世尊常與一切眾生樂故，乃至慈悲喜

捨，是故令彼諸波旬等皆生恐怖。婆羅門！若復有人，當能轉此發菩提修多羅者，於

彼人所無有障礙，若諸天、龍、夜叉，若人非人，若魔、魔子、若魔眷屬，若水火刀

杖，若惡行者，若諸惡獸，若身所惱、若意所苦，而有受者無有是處。何以故？彼善

男子善女人，常為多人作利益事安樂故、常為多人作憐愍故、為諸天人等作覆護故，

彼等諸善男子善女人慈行力故，應如是知。婆羅門！彼善男子善女人，不作身惡行、

不作口惡行、不作意惡行故，彼等諸苦事不逼其身亦不逼心。婆羅門！此因緣故能滅

一切苦。」 

1、二乘亦發阿耨多羅三藐三菩提心，但不知化他──特。但論經大小之差距。──

後出。 



※參見《佛說出生菩提心經》卷 1(CBETA, T17, no. 837, p. 893, a22-b6)： 

「大婆羅門！何者是聲聞菩提？若善男子善女人發阿耨多羅三藐三菩提，而不教他發

菩提心、不令他住，亦不為說如是經典，不自受持亦不為人廣說其義，亦有親近是富

伽羅，而不承事供養所須；若有來者及不來者亦不恭敬，而於彼所不生隨喜，以此因

緣心得解脫。婆羅門！是則名為聲聞菩提。 

「復次何者是辟支佛菩提？若善男子善女人自發菩提心，而不教他發菩提心、不令他

住，亦不為說如是經典，不自受持亦不廣為他人解說，亦不親近如是富伽羅，而不承

事供養所須；若有來者及不來者，亦不恭敬亦不隨喜，以此因緣心證辟支菩提，是故

名為辟支佛道。」 

「生死諸流轉，欺誑大恐怖，斯由阿彌陀，願力如是果。」（八九五上）2.缺 

※參見《佛說出生菩提心經》卷 1 (CBETA, T17, no. 837, p. 895, a2-b3)： 

爾時世尊復以偈報婆羅門言： 

「彼等住此智，為誰之所說？已知彼心行，我今當記彼。 

 所聞此經者，今現在我前；彼等於後世，此經當現前。 

…… 

 於先業滅盡，彼時有相現；於其睡夢中，得此修多羅。 

 生死諸流轉，欺誑大恐怖；斯由阿彌陀，願力如是果。 

 破戒諸比丘，為他所輕賤；如是多諸過，流轉大恐怖。 

 如是多諸惡，由得聞此經；當至彼邊際，於後常顯曜。」 

條目： 

《妙法決定業障經》 

內容： 

《佛說妙法決定業障經》  宋 智嚴譯 

 1.《稱讚大乘功德經》 玄奘譯 

初說大乘與小乘人間關係，謗大乘經的過失。次舉大乘諸名以顯殊勝（唐增） 

為德嚴華菩薩（女）說。 

大小之間（一七．912 中） 

出處： 



初說大乘與小乘人間關係，謗大乘經的過失。 

※參見《說妙法決定業障經》卷 1 (CBETA, T17, no. 841, p. 912, b2-29)： 

爾時夫人白佛言：「若有初修行菩薩，何等之人非善知識不應共住？」 

佛告夫人：「若三界中梵、釋、四王、沙門、婆羅門，皆與修行菩薩為善知識，惟除聲

聞非善知識（恐聲聞退修行菩薩大乘道行）。何以故？聲聞、緣覺為己利故，勸引初修

行菩薩迴入小乘，是以聲聞乘人非善知識。夫人當知，初修行菩薩不應與聲聞比丘同

居房舍，不同坐床、不同行路。若初修行菩薩智慧彌廣，無二分別悟大乘法，而為方

便勸引聲聞令入大乘，方許同住；若聲聞比丘福智狹劣，則修行菩薩不應為說甚深大

乘，恐其誹謗。復次修行菩薩不應數覽小乘經論。何以故？為障佛道故。夫人當知，

修行菩薩寧捨身命，不棄菩提而入聲聞求羅漢道。菩薩勸請一切眾生已，爾時若捨菩

提之心，別起異道入於聲聞羅漢道果，因惱亂故菩薩而退菩提，二人俱墮無間地

獄。」 

佛告夫人：「修行菩薩寧犯殺等五種大罪，不學須陀洹果，不退菩提修行；菩薩寧於一

劫百劫乃至千劫受地獄苦，不學斯陀含果，不退菩提修行；菩薩寧墮畜生，不學阿那

含果，不退菩提修行；菩薩寧殺害眾生墮於地獄，不修阿羅漢果，不退菩提。羅漢獨

證私入涅槃，譬如小賊密入他舍。修行菩薩菩提心故攝諸眾生，寧同火坑不住聲聞寂

滅涅槃，不退菩提，以是義故，為攝眾生令入佛道故。如是修行菩薩，一切世間天、

人、阿修羅之所尊重，堪任供養超越聲聞，則邪魔眷屬無能嬈惱。」 

※參見《說妙法決定業障經》卷 1(CBETA, T17, no. 841, p. 912, c1-8)： 

爾時夫人白佛言：「何者邪魔眷屬？」 

佛告夫人：「敷演大乘經典之處，若有眾生聞說大乘，心不樂聞、調弄誹謗，當知則是

邪魔眷屬。誹謗大乘經典心故，死墮阿鼻受苦無量，復生餓鬼食火屎尿，無量劫中受

苦畢已，後生人中，盲聾、瘖瘂、病癩、不具。此等眾生命終之後，經無量生方得值

遇如來親承供養，於諸佛所還復得聞大乘經典，純一無雜。」 

次舉大乘諸名以顯殊勝（唐增） 

※參見《稱讚大乘功德經》卷 1 (CBETA, T17, no. 840, p. 911, b25-p. 912, a12)： 

時德嚴華聞佛說已，重請佛言：「何謂大乘？此大乘名為目何義？」 

世尊告曰：「善哉善哉！汝能樂聞大乘功德，諦聽諦聽！善思念之，吾當為汝分別解

說，此大乘名所目諸義。此乘綜攝，籠駕弘遠無所遺漏，故曰大乘。此乘功德甚深微

妙過諸數量，故曰大乘。此乘堅固虛妄分別不能傾動，故曰大乘。此乘真實窮未來際

無有斷盡，故曰大乘。此乘寥廓該羅法界邈無邊際，故曰大乘。此乘如海吞納蘊積功

德寶聚，故曰大乘。此乘如山作鎮區域邪徒不擾，故曰大乘。此乘如空包含一切情非

情類，故曰大乘。此乘如地普能生長世出世善，故曰大乘。此乘如水等潤一切令無枯



槁，故曰大乘。此乘如火焚滅諸障令無餘習，故曰大乘。此乘如風掃除一切生死雲

霧，故曰大乘。此乘如日開照群品成熟一切，故曰大乘。此乘如月能除熱惱破諸邪

暗，故曰大乘。此乘尊貴。天龍八部咸所敬奉，故曰大乘。此乘恒為諸健達縛歌詠讚

美，故曰大乘。此乘恒為四王梵釋禮敬尊重，故曰大乘。此乘恒為諸龍神等敬事防

守，故曰大乘。此乘恒為一切菩薩精勤修學，故曰大乘。此乘任持諸佛聖種展轉增

盛，故曰大乘。此乘圓滿具大威德映奪一切，故曰大乘。此乘周給一切有情令無匱

乏，故曰大乘。此乘威力猶如藥樹救療眾病，故曰大乘。此乘能害一切有情諸煩惱

賊，故曰大乘。此乘能轉無上法輪饒益一切，故曰大乘。此乘微妙甚深祕密不可宣

說，故曰大乘。此乘神用紹三寶種能使不絕，故曰大乘。此乘能顯世俗勝義理趣究

竟，故曰大乘。此乘能顯諸菩薩行無不具足，故曰大乘。此乘能顯佛地功德無不備

悉，故曰大乘。此乘利樂一切有情盡未來際，故曰大乘。此乘至功能建大義妙用無

盡，故曰大乘。此乘幽玄下劣意樂不能信受，故曰大乘。此乘平等增上意樂方能信

受，故曰大乘。此乘廣大下愚不測而為輕笑，故曰大乘。此乘尊高上智能達常所寶

翫，故曰大乘。此乘超過獨覺乘等最上無比，故曰大乘。」 

佛說如是大乘名義體用殊勝諸功德時，於此三千大千世界六種震動，空中天樂百千萬

類不鼓自嗚，諸妙天花繽紛亂墮，無量天子無數聲聞，聞此法音覩斯瑞應，皆發阿耨

多羅三藐三菩提心，百千俱胝新學菩薩，同時證得無生法忍。 

為德嚴華菩薩（女）說。 

※參見《稱讚大乘功德經》卷 1(CBETA, T17, no. 840, p. 910, c23-25)： 

爾時會中有一菩薩，示為女相，名德嚴華，承佛威神從座而起，稽首作禮而白佛言：

「何等名為菩薩惡友，新學菩薩知已遠離？」 

大小之間（一七．912 中） 

※參見《說妙法決定業障經》卷 1  (CBETA, T17, no. 841, p. 912, b3-c1)： 

佛告夫人：「若三界中梵、釋、四王、沙門、婆羅門，皆與修行菩薩為善知識，惟除聲

聞非善知識（恐聲聞退修行菩薩大乘道行）。何以故？聲聞、緣覺為己利故，勸引初修

行菩薩迴入小乘，是以聲聞乘人非善知識。夫人當知，初修行菩薩不應與聲聞比丘同

居房舍，不同坐床、不同行路。若初修行菩薩智慧彌廣，無二分別悟大乘法，而為方

便勸引聲聞令入大乘，方許同住；若聲聞比丘福智狹劣，則修行菩薩不應為說甚深大

乘，恐其誹謗。復次修行菩薩不應數覽小乘經論。何以故？為障佛道故。夫人當知，

修行菩薩寧捨身命，不棄菩提而入聲聞求羅漢道。菩薩勸請一切眾生已，爾時若捨菩

提之心，別起異道入於聲聞羅漢道果，因惱亂故菩薩而退菩提，二人俱墮無間地

獄。」 

佛告夫人：「修行菩薩寧犯殺等五種大罪，不學須陀洹果，不退菩提修行；菩薩寧於一

劫百劫乃至千劫受地獄苦，不學斯陀含果，不退菩提修行；菩薩寧墮畜生，不學阿那



含果，不退菩提修行；菩薩寧殺害眾生墮於地獄，不修阿羅漢果，不退菩提。羅漢獨

證私入涅槃，譬如小賊密入他舍。修行菩薩菩提心故攝諸眾生，寧同火坑不住聲聞寂

滅涅槃，不退菩提，以是義故，為攝眾生令入佛道故。如是修行菩薩，一切世間天、

人、阿修羅之所尊重，堪任供養超越聲聞，則邪魔眷屬無能嬈惱。」 


